
GOUVÈNÈ CUOMO ANONSE ÈD NAN ASISTANS PIBLIK FEDERAL POU KONTE KI AFEKTE NAN 

INONDASYON YO 

Demann Gouvènè a ba Prezidan Obama te apwouve pou reparasyon enfrastrikti piblik nan kominote 

ki domaje nan dènye inondasyon yo 

 

Jodi a, Gouvènè Andrew M. Cuomo te anonse demann eta a te fè ba Prezidan Barack Obama pou èd nan 

Asistans Federal pou konte ki afekte nan inondasyon yo te apwouve. Apre rasanbleman evalyasyon 

domaj preliminè (preliminary damage assessments – PDA) FEMA te fè, anplwaye jesyon ijans leta ak 

lokal ki te travay nan tèt ansanm nan konte ki afekte yo, Gouvènè Cuomo te prezante ba Prezidan an 

done ki montre domaj nan enfrastrikti piblik yo te depase $32,7 milyon dola, ki depase limit $26,7 

milyon dola pa tèt la. 

 

Kèk nan konte ki kalifye pou Asistans Piblik la se Allegany, Chenango, Cortland, Delaware, Franklin, 

Herkimer, Madison, Montgomery, Niagara, Oneida, Otsego ak Warren. Yo ka fè lòt deziyasyon nan yon 

lòt dat si eta a mande sa epitou si sa garanti nan rezilta lòt evalyasyon. Asistans Piblik se pou travay ak 

reparasyon pou ijans oswa pou ranplasman enfrastrikti ki domaje nan katastwòf. 

 

Gouvènè Cuomo di konsa, “Depi mwa jen lè lapli te tonbe ak lè inondasyon te ravaje anpil kominote ki nan 

Eta a, mwen te di mwen ta renmen fè tout sa mwen te kapab pou pote sekou ak èd pou sitwayen ak 

kominote ki te domaje anpil. Mwen kontan anpil paske Prezidan Obama te tande demann ou pou asistans 

epi paske li rekonèt kokennchenn move tan ki te pase nan Eta a, epi, avèk FEMA, li te otorize finansman 

federal nan Asistans Piblik k ap kontribiye anpil nan pwosesis sekou ak rekonstwiksyon an. Lè nou te 

aprann twòp bagay ki te pase nan lòt zòn eta a apre gwo katastwòf natirèl yo, efò n ap fè pou rebati dwe 

ede kominote ki afekte yo retounen vin pi fò ak pi rezistan nan nenpòt lòt katastwòf pidevan.” 

 

Nan korespondans li voye ba Prezidan Obama, Gouvènè Cuomo te site done klima ak done metewoloji 

Sèvis Nasyonal Metewoloji bay ki detèmine 11 jen kòm peryòd kòmansman lapli ki bay inondasyon ki te 

lakòz anpil move tan ak inondasyon toudenkou ki te domaje enfrastrikti piblik yo.  

 

Gouvènè Cuomo te note tou Leta te mete plan-dijans li anplas nan aktivasyon sant operasyon ijans Eta a 

nan dat 11 jen kòm repons pou move tan ak inondasyon toudenkou.  

Gouvènè Cuomo di konsa, “Mwen te wè toudabò nivo destwiksyon ak dezòd inondasyon sa yo te lakòz 

nan Mohawk Valley, North Country ak Western New York. Se yon trajedi anpil kominote ki gen moun ki 

travay di, desandan Nouyòkè te wè lavi yo tonbe nan move direksyon akòz gwo konsekans enprediktib 

tanpèt ak inondasyon sevè sa yo. Men Nouyòkè yo fò, yo rezistan epi youn pran swen lòt. Nan moman 

sa a, menm jan pandan lòt move tan nan epòk pa twò lontan, nou te chita ansanm pou youn ede lòt epi 

pou metrize ravaj Manman Lanati te fè; n ap metrize defi sa a epi n ap pote laviktwa. Kounye a, avèk èd 

ki disponib nan fon Asistans Piblik federal, nou konnen n ap kapab pare pou travay rekonstwiksyon ak 

modènizasyon kominote nou yo ki te soufri anpil. Avèk efò n ap fè nan tèt ansanm, yon objektif komen 

ak angajman pou bati pi byen ak pi solid pase anvan, pi bon jou yo devan nou.” 

